
************************ 
 يوه  آکاشوانی  جموں  ہے    محمد  اکرم  تيں  خبر  سنُو۔

******************** 
LG  IRCS  AGM 

ليفٹينٹ  گورنر  منوج  سنہا  نے  گزشتہ  روز  بهارتی  ريڈ  کراس  سوسائٹی  جموں  کشمير  غی  سالانہ   
جنرل  ميٹنگ  غی  صدارت  کی۔اس  دوران  انُ  نے  سوسائٹی  گا  کم  کاج  ،  سرگرمياں  تے  آئينده  گا  

لائحہ  عمل  گو  جائيزو  ليو۔ليفٹينٹ  گورنر  جہيڑا  بهارتی  ريڈ  کراس  سوسائٹی  جموں  کشمير  گا  صدر   
ں  نے  ڈپٹی  کمشنراں  نانہہ  ہدايت جاری  کی  کہ  وے  وسائل  نانہ  متحرک  کريں  تے  اکتراعی   وی  ہي

رستہ  ڈهنڈيں  تانجے  انسانی  تے  سوسائٹی  غی  فلاح  و بہبود  سرگرمياں  نانہہ  مزيد  مضبوط  کيو  
جاسکے۔انُہاں  نے  مزيد  ہدايت  کی  کہ  ضلع  وار  سالانہ  سرگرمياں  واسطے  جامع  منصوبہ  تيار کريں   
تے  انُ  نانہہ  موثر  عمل  آوری  واسطے  جمع  کريں۔ ريڈ  کراس  خدمات  نانہہ  لوکاں  غے  نيڑے  لے  
جان  غی  ضرورت  ور  زور  ديتا  واں  انُہاں  نے  دور  دراز  تے  سرحدی  علاقاں  توڑی  رسائی  غی   

 ضرورت  ور  زور  دتو۔
******************* 

CM  RAABITA 
وزير  اعلی  عمر  عبدالله  نے  کل  سرينگر  گا  رابطہ  مانہہ  بکه  بکه  انفرادی  طور  آيا  لوکاں  نے  وفود 

نال  مُلاقات  کی۔اس  دوران  پہاڑی  ترقی  سياحت  نانہہ  فروغ  تے  کهيڈاں  غے  متعلق  امور  ور  تبادلہ   
خيال  کيو  گيو،  انٹی  گرٹيڈ  ماوٹين   انيشيٹو  گا  ايک  وفد  نے  وی  وزير  اعلی  نال  مُلاقات  کی  تے  
اس  نے  جموں  کشمير  مانہہ  پہاڑی  ترقی  نانہہ  فروغ  دين  غی  حکمت عملياں  ور  تبادلہ  خيال  کيو۔   

وی  وزير  اعلی  نال    آئی  آئی  ٹی  جموں  مانہہ  اعلی  سائنس  گا  ايسوسيٹ  پروفيسر  امتياش  اوجها  نے 
مُلاقات  کی  تے  اُ ن  نانہ  جموں۔و۔کشمير  مانہہ  سياحت  غی  ترقی  واسطے  مجوزه  ترغيب  ور  مبنی  

اقدام  گا  باره  مانہہ  دسيو۔وزير  اعلی  نے  جموں  کشمير  گا  فينسر  ويشال  تهاپا  نال  وی  مُلاقات  کی  ،  
ويں  ايشائی  کهيڈاں  مانہہ  بهارت  غی  نمائندگی  واسطے  منتخب  کيا  گيا   20جہيڑو  جاپان مانہہ  ہون  آلا

 ہيں۔ 
******************* 

POPULATION  ENUMERATION 
جموں  کشمير  گا  برفيلا  علاقاں  مانہہ  ايک  ماه  توڑی  جاری  رہن  آلی  آبادی  غی  گنتی  اج  تيں شروع 

ضلعاں  مانہہ  تفصيلات  رکارڈ   16گان  مرکز  غے  زير  انتظام  علاقہ  گا  وے  غی۔جس  مانہہ  شمار  کنند 
کرن  واسطے  گهر  گهر  غو  دورو  کريں گا  ۔  آکاشوانی  جموں  گا  نامہ  نگار  نے  اطلاع  دتی  ہے  کہ   
ستمبر  توری  جاری  رے  غی۔  جموں   30جموں  کشمير  گا  برفيلا  علاقاں  مانہہ  آبادی  غی  گنتی   

کشمير  تے  لداخ  يو  غی  مردم شماری  گا  ڈائريکٹر  اميت  شرما  ،  جہيڑا  جموں  کشمير  تے  لداخ  گا  
چيف  پرنسپل  مردم  شماری  افسر  وی  ہيں  اج  ڈوڈو  بسنت گڑه  گو  دورو  کررہيا  ہيں  تے  اس  دوران  

مشق  غو  باقاعده  افتتاح  کريں  گا۔   وے  آبادی  مردم  شماری   
******************* 

CS JK  KHELO INDIA 
جموں  کشمير  نے کهيلو  انڈيا  پروگرام  غے  تحت  امداد  نانہہ  زياده  کرن  واسطے  پنج  سال  غو لائحہ   

غے  دوران   31توں 2026عمل  تيار  کيو  ہے  جس  مانہہ  مرکز  غے  زير  انتظام  علاقہ  مانہہ  سال
کهيڈاں  گا  بنُيادی  ڈهانچہ  نانہہ  مضبوط  طنان  ہنُر  نانہہ  پروان  چڑان  تے  کهيڈاں  واسطے  ايک  جامع   

سو  کروڑ  روپيہ  حاصل  کرن  غی  خواہش  رکهی  ہے۔اس   12ہزار  توں1نظام  غی  تعمير  واسطے  تقريباً 
کميٹی  غے  سامنے  اس  غی  پہلی  ميٹنگ  مانہہ  پيش  کيو    لاےحہ  عمل  نانہہ  يو ٹی  سطح  غی  رابطہ 
گيو۔  جس  غی  صدارت  چيف  سيکرٹری  اٹل  ڈلو  کررہيا  تها ۔انُہاں  نے  اس  دوران  تمام  ڈپٹی   

کمشنراں  نانہہ  ہدايت کی  کہ  وے  اپنا  متعلقہ  ضلعاں  مانہہ  کهيڈاں  گا  بہترين  بنُيادی  ڈهانچہ  تے   
اسکيم تيں فائدو  چاويں۔  31توں 2026سہوليات  غی  تشکيل  واسطے  نواں  کهيلو  انڈيا   

******************* 
DIV  COMM KPs 

صوبائی  کمشنر  جموں  راميش کمار  نے  گزشتہ روز  جموں  مانہہ  ايک  نجی  چيريٹيبل  ٹرسٹ  غی  
رکت  کی  يوه  پروگرام  انُ  لوکاں ی  شناخت  تے  طرفوں  منعقده  کميونٹی  کيش  ايوارڈ  تقريب  مانہہ  ش

انُ  غی  عزت  افزائی  واسطے  منعقد  کيو  گيو  جن نے اپنا  اپنا  شعباں  مانہہ  کشميری  پنڈت  برادری  



غی  دہائی  گا  واقعات  غے  بعد   1990واسطے  امتيازی  مقام  حاصل  کيو  ہے۔  راميش کمار  نے
کشميری  پنڈت  لوکاں  نانہہ  درپيش  مشکلات  غو  اعتراف  کرتا  واں کہيو  کہ  بے  گهر  ہون  غے   

باوجود  و ے  بکه بکه  پيشاں  مانہہ  شاندار  کارکردگی  غو  مظاہرو  کرتا  رہيا  بعد  مانہہ  انُ  نے  ممتاز  
ٹر  گنی  ،  وکرم  کول،  سندها  کشميری  پنڈتاں  گا  بکه بکه  زمره  مانہہ  نقد  انعامات  ديتا  جن  مانہہ  ڈاک

 دهر،  ڈاکٹر   آديويودانی  کول  پنڈت  ،  ڈاکٹر  ابهے  رستم  سوپوری  تے  انکر  بهگت  شامل  ہيں۔ 
******************* 

NEW IGP 
نواں  تعينات  ہون  آلا  انسپکٹر  جنرل  آف  پوليس  آئی  جی  پی  جموں  زون  تيجيندر  سنگه  نے اپنا  سابقہ  

آئی  جی  پی بهيم  سين  توٹی  غی  جگہ  چارج  سنبهال  ليو  ہے۔  سبکدوش  ہون  آلا  آئی  جی  پی  جموں   
زون  بهيم  سين   ٹوٹی  نانہہ  الوداع  کرن  تے  تيجيندر  سنگه  نانہہ  آئی  جی  پی  جمون گا  طور  ور  

ايک  الوداعی  تے  استقباليہ  تقريب  غو    خوش  آمديد  واسطے  زونل  پوليس  ہيڈ  کواٹر  جموں   مانہہ
انعقاد  کيو  گيو۔  پروگرام  غے  دوران  جموں  زون  گا  افسراں  تے  اہلکاراں  نے  ٹوٹی  غی  قيادت  تے  
انُ  گا  دور  مانہہ  تعاون  غی  تعريف  کی۔اجتماع  نے  ٹوٹی  نانہہ  انُ  غ  نويں  ذمہ  داری  واسطے  نيک  

خواہشات  گو  اظہار  کيو۔   
******************* 

